
Bizkaiko Genero Indarkeriaren Behatokia 2003. urtean sortu zen, helburu bikoitza-
rekin: batetik, ezagutzea zein den emakumeen aurkako indarkeriak Bizkaiko Lurral-
de Historikoan duen errealitatea eta arlo horretan gertatu diren aldaketen bilakaera.
Bestetik, gomendioak eta proposamenak formulatzea, hobekuntzak sustatzeko ge-

AURKEZPENA nero indarkeriaren eremuan Bizkaian eskaintzen diren prestazio eta zerbitzuetan.

Sortu zenetik hona, informazioa biltzeko organo iraunkorra izan da Behatokia:

emakumeen aurkako indarkeria egoerei aurre egiteko Bizkaian erabilgarri dauden

baliabideei buruzko informazioa bildu du, bai eta jarduera-arlo bakoitzean buru-

tu diren egintzen kopuruari buruzko datuak ere. Horretarako, Behatokiaren Osoko

Bilkurak onetsi zuen Adierazleen Lantalde bat sortzea, erakundeen eta elkarteen
ordezkariak batzen dituena. Bada, lantalde hori 2005eko urtarrilean hasi zen lanean, eta ordutik hona, urtero-
urtero argitaratu ditu informazio hori guztia biltzen duten agiriak.

Lantaldeak gomendioak emateko egindako lanaren emaitza 2008ko abenduaren 15eko bileran aurkeztu zitzaion
Osoko Bilkurari: agiri zabal bat aurkeztu zitzaion, 2009ko apirilaren 24an onartu zena, behatokia osatzen duten
erakundeei zabaldutako alegazio-epe luzea eta gero.

Bada, argitalpen honek agiri horretan jasotzen diren gomendioen laburpena biltzen ditu, gogoeta-arlo biren
inguruan: emakumearen aurkako indarkeriaren prebentzioa eta biktimentzako laguntza. Eta bigarren arloari
dagokionez, aztertu da nola hobetu honako lau eremu hauek: gizarte-zerbitzuen prestazioa, datu-bilketa, pro-
fesionalei ematen zaien trebakuntza eta erakundeen arteko koordinazioa.

Gogoeta horiek guztiak beti egiten dira Euskal Autonomia Erkidegoan koordinaziorako dugun esparru orokorrari
lotuta. Esparru hori, hain zuzen ere, orain dela gutxi onartu den Etxeko tratu txarrak eta sexu indarkeria jasaten
dituzten emakumeei harrera hobea egiteko erakundeen arteko Il. Akordioak ezartzen du. Eta orain arte foru
erakundearen jardunari eta gizarte esku hartzeko arloari erreparatu zaion arren, ez dira aztertu gabe utzi beste
maila instituzional batzuk -gobernukoak zein toki erakundetakoak- inplikatzen dituzten beste zenbait alderdi.
Era berean, prozesu horrek guztiak egindako lanari buruzko gogoeta egiteko ere balio izan dio Behatokiari,
ikusteko horren ondorioz zein aukera dagoen hobekuntzarako, eta gogoeta horretan ikusitakoaren araberako
konpromisoak ezartzeko.

Juan Maria Aburto Rike. Gizarte Ekintzako Foru Diputatua
Bizkaiko Genero Indarkeriaren Behatokiko lehendakaria



SARRERA

Gomendioak, hain zuzen ere, honako arlo bi
hauei buruzkoak dira: indarkeriaren prebentzioa,
batetik, eta indarkeria egoera argian dauden
emakumeentzako laguntza, bestetik.

Prebentzioaren tratamenduak lehen mailako pre-
bentzioa -arazoa bera sortu ez dadila lortu nahi
duena- aztertzen du bereziki; izan ere, txostenean
bertan adierazten da prebentzioaren gainerako
mailei beste atal batzuetan helduko zaiela.

Arretaren arloan, berriz, lau gogoeta-arlo ikusten
dira: indarkeriaren biktima diren emakumeei la-
guntzeko gizarte-zerbitzuen hobekuntza; emaku-
meen aurkako indarkeriari buruzko datu-bilke-
taren hobekuntza; profesionalen prestakuntza
emakumeen aurkako indarkeriari buruz, eta
erakundeen arteko koordinazioa arlo horretan.

Azken agiria Bizkaiko Genero Indarkeriaren Be-
hatokiaren webean argitaratu da (http://www.
bizkaia.net/gizartekintza/Genero_Indarkeria/pdf/
osoko_bilerak/08_BGIB_Gomendioak.pdf). Testu
zabala da, gai bakoitza zehatz-mehatz aztertzen
baita, eta, gainera, arlo bakoitzari buruzko propo-
samenak ematen dira.

Agiri horren azken multzoan gomendioak labur-
biltzen dira, eta hori da, hain zuzen ere, argital-
pen honetan jasotzen dena, helburu argi batekin:
gomendiook zabaltzea eta etxean indarkeria ja-
saten duten emakumeei ematen zaien laguntzan
inplikatuta dauden erakunde guztiei gomendio
horiek ezagutaraztea.

BGIBko ADIERAZLEEN
LANTALDEA OSATZEN
DUTEN ERAKUNDEAK:

e Bizkaiko Foru Aldundiko
Gizarte Ekintza Saila.

e Bizkaiko Foru Aldundiko Lan
eta Trebakuntza Saila

e Bizkaiko Foru Aldundiko
Berdintasunerako eta
Herritarren Eskubideetarako
Zuzendaritza Nagusia

e Fusko Jaurlaritzako
Herrizaingo Saila

e Fusko Jaurlaritzako Justizia
eta Herri Administrazioa Saila
e Fusko Jaurlaritzako Enplegu
eta Gizarte Gaien Saila

e Emakunde-Emakumearen
Euskal Erakundea

e EUDEL: Gernika-Lumoko
Udala eta Bilboko Udala/
Ermuko Udala

e Auzolan-Laguntza
Psikosozialeko Modulua

e ARGITAN-Emakumeen
Aholkularitzako Zentroa

e EUDEL: Ayuntamiento de
Gernika-Lumoko Udala eta
Bilboko Udala/ Ermuko Udala
e Arreta psikosozialeko
Modulua AUZOLAN

® Emakumeentzako Aholku
Etxea ARGITAN

A.- PREBENTZIOARI BURUZKO GOMENDIOAK

Bizkaiko Foru Aldundiaren jardueran genero ikuspegia sartzeko
barneko prozesuetan aurrera egitea —horretarako diseinatutako tres-
nak ezarriz-, foru jokabidearen helburu den emakumeen eta gizonen
arteko berdintasuna ezartzearen alde egingo duen baliabide gisa.

GOMENDIOEN
LABURPENA

Berdintasunerako Foru Planaren Sail arteko Jarraipen Batzordea-
rekin batera, sail bakoitzak berdintasunezko jokabideak garatzeko
batzordearen baitan urtero egiten dituen programa operatiboe-
tan emakumeen aurkako indarkeriari lotutako ekintzak sartzea
ikertzea.

Emakumeen eta gizonen arteko aukera berdintasunerako eta Genero
Politikei buruzko 2004-2007 Foru Plana ordezkatuko duen hurren-
go Emakumeen eta gizonen arteko aukera berdintasunerako eta
Genero Politikei buruzko Foru Planaren sorkuntzan eta diseinuan
emakumeen aurkako indarkeria ardatzetako bat izatea.

“Emakumeen eta Gizonen arteko Berdintasunerako Foro”an sartu-
tako emakume elkarteen ahalmena baloratzea eta indartzea, indar-
keriaren biktima diren emakumeentzako laguntza sarerako zubi gisa,
foro horretako lan dinamikaren esparruan, elkarte horiek hartzaile
izango dituzten sentsibilizazio eta informazio ekintzen bidez.

BGIBren webgunearen bidez, EAEko esparruan emakumearen aur-
kako indarkeriaren prebentzioari begira komunikabideei dagokienez
garatutako tresnak hedatzea.

BGIBren bidez EAE mailan hezkuntza eremuan aplikatu beharreko
emakumeen aurkako indarkeriaren prebentzio kontuetako jokabi-
deak, kontsulta materialak, etab.



Emakumeen aurkako etxeko tratu txarren prebentzio eta laguntza kontue-
tako jokabide onei lotutako txostenen eta ikerketen prestaketa bultzatzea
eta BGIBren webgunearen bidez holako lanak hedatzea.

Indarkeriaren biktima diren emakumeei laguntzeko sareen sentsibilizazioa bi-
latzen duten ekintzak (kanpaina dibulgatzaileak, etab.) burutzea, mota horretako
egoerak ezagututa, holako emakumeei laguntza eraikitzailea eman ahal diezaie-
ten. Landa eremuan holako neurriek garrantzi oso handia izan dezakete.

B.- LAGUNTZARI BURUZKO GOMENDIOAK

GOMENDIOEN LABURPENA

B.1.- INDARKERIAREN BIKTIMA DIREN EMAKUMEEI LAGUNTZEKO GIZAR-
TE ZERBITZUEN HOBEKUNTZARI BURUZ

Bizkaian bizi diren emakume guztiei haiek erabiltzea ahalbidetuko dien lu-
rraldeko babes baliabideetako sarea eraikitzea.

Bizkaiko Foru Aldundiaren laguntza psikologikoko zerbitzuak deszentrali-
zatze prozesuarekin jarraitzea hartara iristea errazagoa izateko eta joan-eto-
rriek daukaten disuasio-ondorioagatik biktimak laguntza zirkuitutik ateratzea
saihesteko.

Ahalik eta lasterren, etxeko tratu txarren biktima izan diren eta era asko-
tako gizarte arazoei lotutako premia bereziak dauzkaten emakumeentzako
berreskurapen eta gizarteratze zentroa diseinatzeari, sortzeari eta abia-
razteari heltzea, etxeko tratu txarren biktima diren emakumeentzako babes
baliabideak arautzen dituen irailaren 11ko 148/2007 Dekretuan jaso legez.

Talde berezien baliabideetarako heltze eta erabilera diferentziala aztertuko
duten ikerketak egitea, desbideratzeari dagokionez dauden balizko joerak
ere ikertuz, eta definitutako taldeek egiten duten erabilera bereizia azalduz.

N



Etxeko indarkeriaren biktima diren emakumeentzako laguntza zerbitzuen
iraunkortasuna eta egonkortasuna bermatzea, horretarako behar diren ba-
liabide materialez eta giza baliabidez hornituz.

Indarkeriaren biktima diren emakumeei laguntzeko baliabideen eta pro-
zeduren hedapen kanpainen eraginkortasuna ebaluatzea, herritarrengan
orokorrean eta biktimengan eurengan daukaten eragina ezagutzeko; horre-
tarako, publizitate kanpainen plangintzan haien ebaluazioa ere sartu be-
harko da.

Erabiltzaileen eta zerbitzua ematen duten profesionalen asetze maila eza-
gutzeko bideak ezartzea, tresnen eta prozeduren homogeneizatzearen ikus-
pegitik.

B.2.- EMAKUMEEN AURKAKO INDARKERIARI BURUZKO DATU BILKETAREN
HOBEKUNTZARI BURUZ

EAEko Etxeko Tratu Txarren eta Sexu Erasoen Biktima diren Emakumeei
Laguntzeko Erakundeen arteko Hitzarmenaren Jarraipen Batzordeak ados-
tutako “Emakumeen aurkako indarkeria. Terminologiari buruzko proposa-
menak” agiria gehiago zabaltzea.

Aholkurako bidea ezartzea gizarte zerbitzuetako profesionalek EAEko
Etxeko Tratu Txarren eta Sexu Erasoen Biktima diren Emakumeei La-
guntzeko Erakundeen arteko Hitzarmenaren Jarraipen Batzordeak ados-
tutako “Emakumeen aurkako indarkeria. Terminologiari buruzko proposa-
menak” agiriaren erabilera praktikotik eratorritako interpretazio zalantzak
eraman eta argitu ahal izateko.

GOMENDIOEN LABURPENA [5] .



GOMENDIOEN LABURPENA

“Emakumeen aurkako indarkeria. Terminologiari buruzko proposamenak”
agiriaren edukia aberastea, adibide praktikoak sartuz —egindako galdereta-
tik eta agertutako zalantzetatik atera litezke-, emakumeen aurkako indarke-
ria kasuak sailkatzeko eta zenbatzeko lana errazteko.

Etxeko indarkeriaren biktima diren emakumeen zenbaketa erakundeek
kudeatutako gizarte programa bakoitzean sartzea gizarte zerbitzuen ere-
muan egin beharreko datuen erregistro lanaren baitan, eta informazio hori
zentralizatuko duten euskarriak ezartzea.

Erakunde guztiak engaiatzea gizarte zerbitzuen eremuan lan egiten duten
haien profesionalek, Euskal Herriko Autonomia Erkidegoan derrigorrez bete
behar denez, etxeko tratu txarren eta sexu erasoen biktima diren emakume-
entzako laguntza hobetzeko Erakundeen arteko Hitzarmenaren Jarraipen
Batzordeak onartutako Etxeko tratu txarrei eta sexu indarkeriari buruzko
informazioa biltzeko gizarte zerbitzuentzako eredua ezagut eta erabil de-
zaten agintzeko.

Datuak erregistratzeko eta informazioa gordetzeko —urteko memoriak, progra-
mei buruzko txostenak, etab.- sistema informatikoak aipatu “Etxeko tratu txa-
rrei eta sexu indarkeriari buruzko informazioa biltzeko gizarte zerbitzuentzako
eredua’n jasotako informazio eremuen arabera hobetzea, ereduak biktimari,
erasotzaileari eta tratu txarraren ezaugarriei buruzko datu sorta zabala jasotzen
baitu.

Gizarte zerbitzuen eremuko erakundeek bil ditzaketen datuak partekatzea,
Bizkaiko Genero Indarkeriaren Behatokiak berak zentralizatuta kudeatzen
duen “Lurraldeko datu bilketako fitxa” bezalako tresna estandarizatuak era-
biliz, datuok ustiatzea ahalbidetzeko.

Bizkaiko Genero Indarkeriaren Behatokiak zentralizatuta kudeatzen duen
“Lurraldeko datu bilketako fitxa” hobetzea honakoak gehituz:



GOMENDIOEN LABURPENA

A. Kontzeptuei buruzko azalpenak.

B. Honakoei buruzko erregistro eremu berriak:
e biktimen ezaugarri soziodemografikoak (adina, nazionalitatea, arazo
gehigarriak...), profilak eta dauzkaten premiak aztertu ahal izateko.

e erasotzailearen ezaugarriak.

e gizarte eremuan egindako bestelako izapidetzeak (adib.: laguntza eko-
nomikoen izapidetzeak, etxebizitzakoak, etab.)

Bizkaiko Genero Indarkeriaren Behatokiak dauzkan hedapen eta komu-
nikazio baliabideak —webgunea, Informazio aldizkariak, posta elektronikoa,
idazkaritza teknikoa, etab.- honakoetarako baliatzea:
e datu bilketako tresnak eta prozesuak, kontzeptuak argitzeko agiriak,
etab. hedatzeko.

e emakumeen aurkako indarkeriari buruzko agiri terminologikoak pres-
tatzeko burutzen diren ekimenak hedatzeko.

e erakunde informatzaileen datu zenbaketa prozesuan sor daitezkeen
zalantzak bideratzeko edo argitzeko.

Bizkaiko Genero Indarkeriaren Behatokiak burutzen duen datu bilketan ur-
teroko maiztasunetik seihileko maiztasunera aurrera egitea, egoeraren al-
daketa nagusiari buruzko informazio eguneratuagoa eman ahal izateko.

Bizkaiko Lurralde Historikoko emakumeen aurkako indarkeria egoerentzako
laguntzari buruz prestatutako informazioa zabaltzea hari tokiko poliziek ho-
rretaz izandako jarduerari buruzko datuak sartuz.

Bizkaian indarkeriaren biktima diren emakumeentzako laguntzan lan egiten
duten elkarteen jardueratik ateratako datuak ikusaraztea, datuok BGIBk
prestatzen duen informazioan sartuz, egun laguntza instituzionalaren datue-
tan oinarritzen baita.

B.3.- PROFESIONALAK EMAKUMEEN AURKAKO INDARKERIARI BURUZ
PRESTATZEARI BURUZ

Herri Erakundeek sustatutako lan publikoaren eskaintzetan sartutako pla-
zen deialdi guztietako gai-zerrendetan aukera berdintasunari eta genero
politikei buruzko gaiak sartzea.

Herri erakundeek sustatutako lan publikoaren eskaintzetan sartutako
plazen deialdi guztietako gai-zerrendetan, etxean indarkeria jasan duten
emakumeei laguntza ematen lan egitearekin zerikusia duten espezialita-
teetan, honako aspektu hauei buruzko gaiak sartu: lege arlokoak, judizia-
lak, osasun arlokoak, psikologikoak eta/edo sozialak. Gai hauetan, kasu
bakoitzean behar den sakontasuna eta espezialitatea eskatuko da; eta
beharrezkoa denean, gaiari buruzko prestakuntza edota esperientzia eska-
kizun bereziekin osatzea.

Administraziotik tratu txarren biktimentzako laguntza kontuetan zerbitzuak
ematen dizkioten enpresa edo erakundeei horretarako definituta leudekeen
prestakuntza eta esperientzia eskakizunak betetzeko eta egiaztatzeko es-
katzea, programa emango duten langileei dagokienez.

Horrela, prestazioa kontratu publikoaren esleipenaren formulapean gauzatu,
zein lankidetza hitzarmen bat izenpetuz, edo dirulaguntzaren bat emanez
burutu, administrazioak, zerbitzuari atxikitako profesionalek frogatu beharre-
ko titulu eskakizunekin batera, bakoitzean frogatu beharreko prestakuntza
gaiak eta gutxieneko orduak, eta lan esperientzia bezala eskatutako arloak
eta denbora definituko ditu.

Bestalde, administrazioak zerbitzua emango duen erakunde edo enpresari
talde profesionala osatzen dutenen ordezkapena edo aldaketa egin behar
den bakoitzean, aldaketa hori behar bezala jakinarazteko eta aldez aurretik,
dagokion “curriculum vitae”ren bitartez proposatutako pertsonek eskakizu-
nak betetzen dituztela frogatzeko eskatuko dio.

Erakunde bakoitzean eremu bakoitzeko prestakuntza premiak jasoko di-
tuen urteko Prestakuntza Planak prestatzea, eta haien diseinuak premiei
eraginkortasunez erantzutea. Plan horien barruan, helburuak, edukiak eta
hartu dituzten pertsonek eskuratutako ikasketa maila betetzeari dagokionez,
emandako ikastaroen, prestakuntza ekintzen eta prestatzaileen ebaluazio
planok bultzatzea eta orokortzea, eskaintza hobetu ahal izateko, bai arloei
eta gaiei zein irakasleei dagokienez.

Prestakuntza planen hartzaileen artean indarkeriaren biktima diren
emakumeak haien azken erabiltzaileak guztiz edo zati batean diren tal-
deentzako laguntza programak kudeatzen edo zerbitzu zuzenak ematen
dituzten pertsonak sartzea.

Prestakuntza profesionalei ez ezik politikariei eta zerbitzuen kudeatzaileei
ere zabaltzea, kasu bakoitzean egoki irizten zaion sakontasun mailarekin.

Anbizio handiagoko prestakuntza ekimenei heltzeko erakundeen arteko
koordinazioa indartzea.

Erakundeen arteko koordinazioa indartzea ezagutza trukea sustatzeko.
Horretarako foro moduko tresnak izatea eremu instituzional orotako profe-
sionalek elkarri zalantzak eta kasuak argitu ahal izateko.

Kasu praktikoak eta jokabide onak dauzkaten prestakuntza materialak
sortzea eta hedatzea.

Prestakuntza eta informazioa uztartzea. Prestakuntza jardueren diseinua
dagoen baliabide sarea, lege berrikuntzak, genero indarkeria kontuetako
esku-hartzearen lanbide eremua osatzen duten pertsonak hedatzeko, elkar-
teak ezagutzeko, etab. baliatzea.

Materialak berritzea: bideoak, audioa, material idatzia, irudiak, web agiriak,
etab. erabiltzea.



Online prestakuntza eta zuzenekoa uztartzea. Online prestakuntzak den-
bora optimizatzen du, baina zuzeneko prestakuntzak informazio eta es-
perientzia trukaketa azkar eta sakonagoa ahalbidetzen du, eta itunak eta
sareak ezartzea errazten du; beraz, eredu biak uztartzeak prestakuntzaren
ahalmena areagotzen du.

B.4.- EMAKUMEEN AURKAKO INDARKERIA KONTUETAKO ERAKUNDEEN
ARTEKO KOORDINAZIOARI BURUZ

EAEn indarkeria kontuetan dauden programen eta baliabideen ebalua-
zioari etxeko tratu txarren edota sexu erasoen biktima diren emakumeei
laguntzeko baliabide espezializatuen balizko gabeziak ezagutzeko sistema
iraunkorra iriztea, ezagutza horretatik baliabideak, arlo guztietan —nagu-
sienak gizarte, justizia, polizia eta osasun arloak izanik-, eskuragarri egon
daitezen ziurtatzeko joka dadin, eta dagoeneko daudenen jarraipenean lan
egin dadin.

Etxeko tratu txarren edota sexu erasoen biktima diren emakumeak lehen
unean jaso litzaketen erakundeek eskuragarri dauden baliabideei buruzko
informazio homogeneoa eta etengabe eguneratua izatea; eta prestakuntza
ekintzak egiteko, dibulgazio materialak prestatzeko eta haiek etengabe egu-
neratzeko eta zabaltzeko premia indartzea.

Berdintasun eta emakumeen aurkako indarkeria kontuetan berariazko eza-
gutzak dauzkaten Gizarte Laneko profesionalak gizarte zerbitzuetakoak ez
diren bestelako eremu instituzionaletan eta biktimengana zuzenean iriste-
ko eremuetan egoteko premia aintzat hartzea.

GOMENDIOEN LABURPENA [10] .



GOMENDIOEN LABURPENA

Koordinazio tresnak hobetzea, Datu Pertsonalak Babesteko abenduaren
13ko 15/1999 Lege Organikoaren arabera, laguntzan diharduten erakun-
deek kasu bakoitzean hartutako neurriei buruzko informazioa bilduko duen;
erakundeoi informazio hori partitzen utziko dien; eta arazoaren neurria
emango duen estatistika erabilera ahalbidetuko duen datuen erregistroa
sortuz.

Sistemaren disfuntzioen trataerarako erakundeen arteko koordinazioa
egun dauden bideen edo horretarako eraiki litezkeenen bidez indartzea,
haiek ebaluatzeko proposamena ezartzea aintzat hartuz, haien identifikazioa
eta haiek agertzea dakarten eragileen bilaketa, konponbide proposamena
eta biktimentzako laguntza prozesuan parte hartzen duten eragileen arteko
hedapena eraginkorrak eginez.

Biktimaren konfidentzialtasuna bermatzea dagokion informazio pertsona-
la era pribatuan gordez; erakundeek sortzen dituzten eta prozesuan parte
hartzen duten txostenen ibilbidea ikertzea, biktima aurkitzeko bidea ematen
duten datuak erasotzailearentzat prozesuak iraun bitartean, edo ondoren,
eskuragarriak ez direla ziurtatzeko; eta dagokien erakundeek horri buruz
adostutako neurrien jarraipena egitea.

Elkarrizketa edo koordinazio mahaietan biktima taldeak aintzat hartzea,
edo sistemaren funtzionaltasunari buruz daukaten ezagutza ezagutzea,
baloratzea eta erabiltzea ahalbidetuko duten mekanismoak bideratzea, pro-
tokoloetan jasotako esku-hartzeen eraginkortasuna egokitzeko eta hobetze-
ko elementu bezala.

Emakumeen eta Gizonen arteko Berdintasunerako otsailaren 18ko 4/2005
Legea (62. art.) betez, tokiko erakundeek euren lurralde esparruan, esparru
orokorreko hitzarmenak eta protokoloak garatu, zehaztu eta euren errealita-
teetara egokituko dituzten elkarlan hitzarmenak eta jokabide protokoloak
hartzea sustatzea.



GOMENDIOEN LABURPENA

Eudelek Emakunderen laguntzaz prestatutako Etxeko tratu txarren eta sexu
erasoen biktima diren emakumeentzako laguntza hobetzeko tokiko protoko-
loak eta neurriak hartzeko ereduen gida erreferentzia hartzea tokiko esparruko
protokoloak prestatzen laguntzeko.

EAEn tokiko protokoloen prestaketa bultzatzeko eta laguntzeko ezarritako
lan ildoei (Berdinsarearen baitako lan batzordeak, helburu horretarako tresnen
prestaketa eta hedapena) jarraikortasuna ematea; eta abian dauden prozesuen
jarraipena bizkortzea arlo horretan lortutako aurrerapenak ezagutzeko.

Erakundeen arteko Hitzarmena sinatu duten autonomia esparruko erakundeek
parte hartzeko daukaten engaiamenduaren, eta erakunde horiek eurek tokiko
protokoloak prestatzeko prozesuetan daukaten engaiamenduaren arteko elka-
rrekikotasuna ezartzea, batez ere Eusko Jaurlaritzako Osasun Sailari atxikitako
Osakidetzari dagokionez.

Bizkaiko Genero Indarkeriaren Behatokia osatzen duten erakundeek haren eta
haren jokabide esparruan paratutako tresnen hedapena bizkortzea, hala nola
Baliabide Maparena, lurralde mailan eskuragarri dauden baliabideei buruzko
agiri homogeneoa eta Lurraldean indarkeriaren biktima diren emakumeen la-
guntzan diharduten erakundeen zerbitzurako lan tresna erabilgarria baita.

Bizkaiko Genero Indarkeriaren Behatokiaren prestutasuna ziurtatzea, dauzkan
baliabideen bitartez, berdintasun eta emakumeen aurkako indarkeria kontue-
tako protokoloen eta koordinazio ekimenen ezarpenari buruzko informazioaren
hedapena bizkortzeko.

Bizkaiko Genero Indarkeriaren Behatokiaren prestutasuna adieraztea bere bai-
tan, elkarteen eta erakundeen eremuetako ordezkariaren topaketaren ondorioz,
laguntza sarearen funtzionaltasunari eta indarkeriaren biktima diren emakume-
entzako laguntzarako ezarritako koordinazio prozedurei buruz sortutako haus-
narketei forma emateko; eta hausnarketok dagokion organoari helaraztea.



